
जोबनेर आदि के विभिन्न प्रमुख मंदिरों में नित्य प्रति सामूहिक स्वाध्याय प्रवृत्ति चालू की गई है, 

जिसमें आबाल, युवक व वृद्ध नर-नारी उत्साह सहित सम्मिलित होकर धर्म लाभ उठाते हैं ।-- श्री 

नेमीचंदजी पाटनी व अन्य विद्वान शास्त्र प्रवचन करते हैं । 

इस वर्ष मुमुक्षु मंडल की ओर से एक धार्मिक शिक्षण शिविर का भी आयोजन किया 

जावेगा । 

तारीख २०-४-६५ को श्री बाबुभाई (फतेहपुर) यात्रा संघ में ५५० साधर्मी बंधु यहाँ पधार 

रहे हैं, उनका यहाँ अभूतपूर्व स्वागत किया जावेगा तथा विभिन्न धार्मिक कार्यक्रमों का आयोजन 

होगा, जिसके द्वारा सभी में अपूर्व जागृति उत्पन्न होगी। 

  

  

डॉ० तारयाचंद्र जैन बक्षी 

Fo WAG Heat जयपुर 

* 

सुवर्णपुरी-सोनगढ़ समाचार 
परमोपकारी पूज्य स्वामीजी सुखशांति में विराजमान हैं । प्रवचन में सवेरे परमात्मप्रकाश 

तथा दोपहर को श्री समयसार कलश पर कविवर श्री हेमराजजी पांडे कृत टीका [जो जैनधर्म में 

आध्यात्मिक रहस्य को खोलनेवाली अनुपम रचना है] उस पर प्रवचन होते हैं, टेपरील में यह 

प्रवचन ले लिया जाता है । 
अष्टाहिका पर्व हरसाल माफिक मंडल विधान सहित बड़े उत्साह पूर्वक मनाया गया | 

| निशचय-व्यवहारनय की मर्यादा | की मर्यादा 

दोनों नय के बारे में आचार्यकल्प श्री टोडरमलजजी ने पुरुषार्थ सिद्धि उपाय गाथा ४ की 

टीका में कहा है कि ' निश्चय और व्यवहार के ज्ञायक आचार्य ने मुख्य (-निश्चय) और उपचार 

(व्यवहार) कथन से शिष्यों का अपार अज्ञान दूर किया है, जो जगत में धर्म तीर्थ प्रवर्तन कराते हैं ।' 
भावार्थ में कहा है कि--' उपदेशदाता आचार्य में अनेक गुण चाहिये परंतु निश्चय-व्यवहारनय का 

जानपना मुख्य चाहिये। काहे तैं ? जीवों के अनादि ही कौ अज्ञानभाव है सो मुख्य (निश्चय) 

कथन, और उपचार (-व्यवहार) कथन के जानपना तै दूरी होय है। तहाँ मुख्य कथन तो 

निश्चयनय के आधीन है, सोई दिखाइये है--स्वाश्रित तौ निश्चय जो अपनी ही आश्रित होय, सो 

निश्चय कहिये | जिस द्रव्य के अस्तित्व में जो भाव पाइये, उस द्रव्य के विषैं उस ही का स्थापन 

करना, परमाणुमात्र भी अन्य कल्पना नांहीं करनी, तिस को स्वाश्रित कहिये, तिसका कथन सो 

मुख्य कथन कहिये | इसके जानि अनादिक शरीरादिक परद्वव्यनि सों एकत्व श्रद्धानरूप अज्ञानभाव 

का अभाव होय है, भेदविज्ञान की प्राप्ति होय है, सर्व परद्वव्य सों भिन्न अपने शुद्ध चैतन्यस्वरूप को 

अनुभव होय हैं। तहाँ परमानंददशा में मगन होय केवलदशा को प्राप्त होय है। जो अज्ञानी इसको 

बिना जाने धर्म को लगे हैं, ते शरीराश्रित क्रियाकांड को उपादेय जानि संसार का कारण जो है 

शुभोपयोग, तिस ही कों मुक्ति का कारण मान स्वरूपतें भ्रष्ट हुआ संसार में भ्रमें है, तिसतें मुख्य 

(निश्चय) कथन का जानपना अवश्य चाहिये ।' 

“बहुरि पराश्रचितो व्यवहार। जो परद्र॒व्य के आश्रित होय, सो व्यवहार कहिये। किंचित्‌ 

कारण पाय अन्य द्रव्य का भाव अन्य द्रव्य में स्थापन करै, तिसको पराश्रित कहिये | तिसका जो 

कथन, सो उपचार कथन कहिये । इनके जानि शरीरादिक सो संबंधरूप संसारदशा को जानि, संसार 

के कारणजो है आस््रव-बंध, तिनकों पहिचानि, मुक्ति होने के उपाय जुं हैं संवर-निर्जरा, तिसविपैं 

Wad | Sat SoH जाने शुद्धोपयोगी हुवा चाहे हैं, ते पहिले ही व्यवहार साधन को छोड़ी 

पापाचरण विषैं लागि नरकादि दुःख संकट में जाय परैं हें ।तिसतें उपचार कथन का भी जानपना 

चाहिये | इस भाँति दोऊ नय का ज्ञायक आचार्य धर्म तीर्थ का प्रवर्तक है, अन्य नाहीं । 

आगे कहें हैं कि दोऊ नयों का कौन भाँति उपदेश करें हैं । 

निशचयमिह भूतार्थ व्यवहार वर्णयन्त्यभूतार्थम्‌ 
भूतार्थवोध विमुख: प्रायः Walsh Gare: We Il 

टीकाः-- इह निश्चयं भूतार्थ व्यवहार अभूतार्थ वर्णयंति' आचार्य इन दोऊ नयों में 

निश्चयनय को भूतार्थ कहें हैं | भावार्थ-भूतार्थ नाम सत्यार्थ का है, भूत कहिये जो पदार्थ विषैं पाइये 

अर्थ-भाव तिसकों प्रकाशे, अन्य कल्पना न करे, तिसकूं भूतार्थ कहिये | जैसे सत्यवादी सांच ही 
कहै, कल्पना करि न कहै, सो ही दिखाइये है, यद्यपि जीव अर पुदूगल कै अनादि एकक्षेत्रावगाह 

संबंध है, मिले से दीखे हैं, तथापि निश्चयनय आत्मद्र॒व्य को शरीरादिक परद्रव्यों से भिन्न ही प्रकाशे 

है, सो ही भिन्नता मुक्तिदशा विषैं प्रगट होय है, तिनतैं निश्चयनय सत्यार्थ है । बहुरि अभूतार्थ नाम 
असत्यार्थ का है, अभूत कहिये जो पदार्थ न पाइये, अर्थ कहिये भाव, तिसकौं जो प्रकाशै-अनेक 

कल्पना करै, तिसकूं अभूतार्थ कहिये, जैसे मृषावादी तुच्छ भी कारण का छल पाबै तो अनेक 

कल्पना करि तादृश करि दिखावे »>वतिसतैं व्यवहारनय असत्यार्थ है। अतिशय कर सत्यार्थ जु 

निश्चयनय, तिसते जानपना से उल्टा परिणाम, सो समस्त ही संशय स्वरूप है । 

[ व्यवहारनय सर्वथा असत्यार्थ नहीं है किंतु वीतरागता के लिये आश्रय करनेयोग्य नहीं है, 

इस अपेक्षा से असत्यार्थ है ।] 

“प्राय: भूतार्थ बोध विमुख: प्रायः सर्वोडपि संसार: --आत्मा का परिणाम निश्चयनय के 

श्रद्धात से विमुख होकर शरीरादि परद्रव्यों से एकत्वरूप प्रवर्तन करता है, इसको ही संसार कहते 

हैं-| प्रत्येक द्रव्य अपने-अपने ही द्र॒व्य-क्षेत्र-काल- भावरूप है, अपने से है, अपने आधार से है, 

निरंतर निजशक्ति से ही परिणमन करते रहते हैं किंतु कभी भी कोई द्रव्य परद्र॒व्यादिरूप नहीं है, पर 

से नहीं है, पर के आधार से नहीं है, पर उसे आधीन करे या पर की शक्ति से उनका परिणमन हो, 

ऐसा नहीं है, पराश्रयवाला और एकद्रव्य दूसरे का कुछ कर सकते हैं, ऐसा मानना-पर में 
एकत्वबुद्धिरूप मिथ्यात्व-अज्ञानभाव है, कार्यकाल में निमित्त का ज्ञान कराने के लिये असद्भूत 

व्यवहार से निमित्तों में उपचारमात्र कर्तापना का कथन आता है, उसे निश्चय से कर्ता मानना, वह 

भी शरीरादिक में एकताबुद्धिरूप संसार है, शुभाशुभभाव पराश्रय भाव है। उसे या उससे 

वीतरागतारूप धर्म मानना, वह भी मिथ्यात्व-अज्ञानरूप संसार है | यह मिथ्या भावना ही सर्व दुःख 

का मूल है ] तिसतैं जो जीव संसारसों मुक्त हुआ चाहै है, तिसको शुद्धनय के सन्मुख ( -शुद्धनय के 

विषयरूप शुद्धात्मा सन्‍्मुख) रहना योग्य है । 

    सोई दिखाइए है, जैसे बहुत पुरुष कर्दम संयोग करि निर्मलभाव आच्छादित हुआ है ऐसे 

समल जल पीवै है, कोई अपने हस्तकरि कतकफल को डारि कर्दम और जल को जुदा-जुदा करें 

हैं, तहाँ निर्मल जल का स्वभाव ऐसा प्रगट होय है, जिस विषैं अपना पुरुषाकार प्रतिभासै-ऐसे 

निर्मल जल को आस्वादे हैं; तैसे बहुत अज्ञानी जीव कर्म संयोग से जिसका ज्ञानस्वभाव आच्छादित 

हुआ है, ऐसे अशुद्ध आत्मा को अनुभवै है । कोई अपनी बुद्धि करि शुद्ध निश्चयनय के स्वरूप को 

जानि कर्म को और आत्मा को जुदा-जुदा करे हैं, तहाँ निर्मल आत्मा का स्वभाव ऐसा प्रगट होय है, 

जिस विषैं अपना चैतन्य पुरुष का आकार (स्वरूप) प्रतिभासे; ऐसे निर्मल आत्मा को 

स्वानुभवरूप आस्वादे है, तिसते शुद्धभय कतकफल समान है, याके श्रद्धानते सर्व सिद्धि होय 

है॥५॥ ( पुरुषार्थसिद्धि उपाय, भाषा टीका श्री टोडरमलजी द्वारा 

“९ 

प्रभो, यह अज्ञानप्रवृत्ति कब छूटेगी ? 
अब, जिसे बंधन से छूटने की भावना है, ऐसा शिष्य जिज्ञासु होकर पूछता है कि-प्रभो ! 

अनादिकालीन अज्ञान से जो यह कर्त्ता-कर्म की प्रवृत्ति है, उसका अभाव कब होगा ? अरे, चैतन्य 

को दुःख देनेवाली यह अज्ञान-प्रवृत्ति कब छूटेगी ? प्रभो ! अज्ञान ही इस संसार का मूल है--ऐसा 
आप कहते हैं, तो अब उस अज्ञान का अभाव कैसे होगा ? शिष्य को अज्ञान से शीघ्र छूटने की 

लालसा जागृत हुई है, इसलिये उत्कंठापूर्वक श्रीगुरु से ऐसा प्रश्न पूछता है । अनादिकाल तो ऐसे 

अज्ञान में व्यतीत हो गया, परंतु अब शिष्य जागृत हुआ है... वह दीर्घकाल तक ऐसे अज्ञान में नहीं 

रहेगा, उसके धर्मलब्धि का काल निकट आ गया है । वह शिष्य पूछता है कि--प्रभो ! आत्मा को 
बंधन का कारण ऐसा यह अज्ञान कब दूर होगा ? शिष्य अज्ञान को नष्ट करने का उपाय जानकर उसे 

शीघ्र ही दूर करने के लिये तत्पर हुआ है । 
ऐसे शिष्य को आचार्यदेव उत्तर देते हैं कि सुन |-- 

आ जीव ज्यारे आस्त्रवोनुं तेम निज आत्मा तणुं 
जाणे विशेषांतर, तदा बंधन नहीं तेने थतुं॥७१॥ 

आत्मा चैतन्यस्वभावमय है, वह क्रोधादिमय नहीं है, और क्रोधादि वे आख्रवमय हैं, वे 
चैतन्यमय नहीं हैं ;--इसप्रकार दोनों की भिन्नता जानकर जीव जब भेदज्ञान करता है, तब उसके 

अज्ञान का नाश होता है; और अज्ञान से उत्पन्न हुई ऐसी विकार के साथ की कर्ता कर्म की प्रवृत्ति भी 
छूट जाती है; वह छूट जाने पर उसको बंधन भी नहीं होता। 

इस जगत में वस्तुएँ कैसी हैं ? 
इस जगत में जो भी वस्तु है, वह अपने स्वभावमात्र ही है। आत्मा वस्तु है, वह अपने 

ज्ञानस्वभावमात्र ही है । निश्चय से जो ज्ञान का परिणमित होना, वह आत्मा है । ज्ञान के परिणमन में 
श्रद्धा-ज्ञान-आनंदादि समस्त भावों का समावेश हो जाता है, किंतु क्रोधादि का समावेश उसमें नहीं 

होता। अथवा, निश्चयरत्नत्रयरूप जो भाव, वह ज्ञान का परिणमन है, वह आत्मा का स्वभाव है, 
और व्यवहाररत्नत्रयरूप शुभभाव, वह वास्तव में ज्ञान का परिणमन नहीं है, वह आत्मा का स्वभाव 
नहीं है । देखो, यह भेदज्ञान ! ! ऐसा भेदज्ञान ही अज्ञान के नाश का उपाय है । जब ऐसा भेदज्ञान करे, 

तभी अज्ञान का नाश होता है । ऐसे भेदज्ञान के बिना कभी अज्ञान दूर नहीं होता। 

ज्ञान में और क्रोध में किस प्रकार भिन्नता है ? 

ज्ञान में क्रोध नहीं है और क्रोध में ज्ञान नहीं है । जीव जब स्वभावोन्मुख होकर ज्ञानरूप से 
परिणमित होता है, तब उस ज्ञान के परिणमन में ज्ञान का ही भासन होता है किंतु क्रोधादि का भासन 

नहीं होता; इसलिये ज्ञान में क्रोध नहीं है और जब क्रोधादि में एकरूप होकर परिणमन करता है, 
तब उस जीव को उस क्रोधादि के परिणमन में क्रोधादि परभाव ही भासित होते हैं, किंतु उसमें ज्ञान 

का आभास नहीं होता, क्योंकि क्रोधादि ज्ञान नहीं है । इसप्रकार ज्ञान और क्रोधादि में अत्यंत भिन्नता 

है; इसलिये ज्ञानस्वभावी आत्मा की क्रोधादि के साथ एकता नहीं किंतु भिन्नता है । 

देखो, यह अंतर के वेदन की बात ! जहाँ स्वभावोन्मुख होकर ज्ञानरूप से परिणमित हुआ, 
वहाँ क्रोधादि से भिन्नतारूप परिणमन हुआ। वहाँ क्रोध से भिन्न ज्ञान का वेदन हुआ | उस वेदन में 
क्रोधादि की उत्पत्ति नहीं होती | ज्ञान की और क्रोध की भिन्नता ज्ञानी के वेदन में स्पष्ट भासित होती 

है, जहाँ परिणति स्वभावोन्मुख हुई, वहाँ क्रोध से विमुख हुई । परिणति ज्ञानस्वभाव की ओर झुके 
और उसमें राग की रुचि भी रहे--ऐसा कभी नहीं होता | जहाँ ज्ञान की रुचि है, वहाँ राग की रुचि 
नहीं है; और जहाँ राग की रुचि है, वहाँ ज्ञान की रुचि नहीं है | ज्ञान में और राग में एक स्वभावपना 
नहीं है। अस्ति-नास्ति से समझाकर आचार्यदेव ने कैसा स्पष्ट भेदज्ञान कराया है| ऐसा भेदज्ञान 

करते ही अज्ञान नष्ट हो जाता है ।--यह अपूर्व धर्म है। 

    

  

  

  

  

  

  

 



अप्रैल : १९६५ : ३९: 

आराधना 
अं रलत्रय की आराधना में स्वद्रव्य का ही सेवन है, परद्रव्य का सेवन नहीं है । ऐसे रत्लत्रय 

की आराधना जो जीव करता है, वह आराधक है और ऐसे आराधक जीव रत्नत्रय की आराधना 

द्वारा केवलज्ञान प्राप्त करते हैं--यह बात जिनमार्ग में प्रसिद्ध है। रत्नत्रय की आराधना पर के 

परिहारपूर्वक आत्मा के ध्यान से होती है । 
ऋ# सम्यग्दर्शन से जो शुद्ध है, वह शुद्ध है । 

सम्यग्दर्शन का आराधक जीव अल्पकाल में सिद्धि प्राप्त करता है। 

सम्यग्दर्शन रहित जीव इष्टसिड्धि को प्राप्त नहीं करता । 

--इसप्रकार मोक्ष की सिद्धि के लिये सम्यग्दर्शन की आराधना प्रधान है | 

# जिनवर भगवान ने गणधरादि शिष्यजनों से उपदेश में ऐसा कहा है कि हे भव्य जीवों ! 
धर्म का मूल सम्यग्दर्शन है | सम्यग्दर्शन के बिना कोई धर्म नहीं होता । जगत में प्रसिद्ध है कि जिस 
वस्तु की प्राप्ति करना हो, उसकी प्रीति-रुचि-पहिचान करते हैं; उसीप्रकार मोक्ष प्राप्ति के लिये 

पहले उसकी प्रतीति-रुचि-पहिचान करना चाहिये। मोक्ष कहो या शुद्ध आत्मा कहो, उसकी 

प्रतीति, सो सम्यग्दर्शन | 

के सम्यग्दर्शन के प्रयत्न के लिये अंतर में रात-दिन एक ही मंथन-चिंतवन कर-करके 

स्वरूप का निर्णय करना चाहिये; अपना कार्य साधने के लिये परम उत्साह से गाढ़ रुचिपूर्वक 
दिन-रात मंथन करके उसका निर्णय करना चाहिये । निर्णय का बल दृष्टि को अंतर्मुख करता है । 

# हे जीव | सम्यग्दर्शनपूर्वक चारित्र की आराधना भी हो सके, तब तो वह उत्तम है, वह 
तो साक्षात्‌ मोक्ष का कारण है; और यदि ऐसे चारित्र की आराधना करने की शक्ति वर्तमान में न हो 
तो यथार्थ मार्ग की श्रद्धारूप सम्यग्दर्शन की आराधना तो तू अवश्य करना | 

जैनदर्शन शिक्षण वर्ग 
सोनगढ़ बैशाख सुदी १४ तारीख १४-५-६५ शुक्रवार से जेठ सुदी २ तारीख २-६-६५ 

बुधवार तक तीन कक्षा के रूप में जैन शिक्षण वर्ग चलेगा । धर्म जिज्ञासुओं को पवित्र तत्त्वज्ञान का 
लाभ लेने पधारने का आमंत्रण है, आने के पूर्व पत्र द्वारा सूचना दीजियेगा। यह वर्ग मात्र पुरुषों के 
लिये है। निवेदक-- 

श्री दिगम्बर जैन स्वाध्यायमंदिर Ske, STATS (ANB) 

  

  

  

  

    

  

  

  

  

 



नया प्रकाशन 

श्री प्रवचनसार शास्त्र 
(दूसरी आवृत्ति) 

यह शास्त्र भगवान श्री कुन्दकुन्दाचार्य कृत पवित्र अध्यात्मसाररूप महान ज्ञाननिधि 

है जिसमें सातिशय निर्मल ज्ञान के धारक महामहर्षि श्री अमृतचंद्राचार्यदेव ने सम्यग्ज्ञान- 

दर्शन (ज्ञेय) और चारित्र अधिकार में स्वानुभव गर्भित युक्ति के बल द्वारा सुनिश्चित द्रव्य - 

गुण-पर्यायों का विज्ञान, सर्वज्ञ स्वभाव की यथार्थता, स्व-पर ज्ञेयों की स्वतंत्रता, विभाव- 

(अशुद्धभाव) की विपरीतता बताकर अंत में ४७ नयों का वर्णन भी संस्कृत टीका द्वारा ऐसे 

सुंदर ढंग से किया है कि सर्वज्ञ स्वभाव की महिमा सहित विनय से स्वाध्यायकर्ता अपने को 

धन्य माने बिना नहीं रह सकते | 

धर्म का मूल सर्वज्ञ है, उन्हीं के द्वारा हमारे हितरूप सुख और सुख का सुनिश्चित 

उपाय जिसप्रकार दर्शाया गया है, उसे उसीप्रकार जो कोई समझेंगे और साथ ही साथ 

मोक्षमार्ग के प्रणेता तीर्थकरदेव तथा आचार्यदेव की महानता समझेंगे वही वीतराग 

विज्ञानमय न्यायमार्ग के अधिकारी हो सकते हैं । 

श्री अमृतचंद्राचार्यदेव ने समस्त जिनागम के साररूप रहस्य को खोलकर धर्म 

जिज्ञासुओं के प्रति परमोपकार किया है | उसी टीका का प्रामाणिक अनुवाद, बड़े टाईप में 

उत्तम छपाई, बढ़िया कागज, रेगजिन कपड़ेवाली बढ़िया जिल्द, प्रत्येक गाथा लाल स्याही 

में छपी है ।सभी जिज्ञासु यथार्थ लाभ लें ऐसी भावनावश मूल्य लागत से भी बहुत कम, मात्र 
४) रुपया रखा गया है। पृष्ठ संख्या ४७०, पोस्टेज २.१० पैसे, (किसी को कमीशन नहीं 

है)। 

  

  

  

  

    

  

  

  

  

  

(यह शास्त्र बंबई, दिल्‍ली, सहारनपुर, बड़ौत, उदयपुर, जयपुर, सागर, भोपाल, उज्जैन, इंदौर, 

विदिशा, गुना, अशोकनगर, ललितपुर, जबलपुर, खंडवा, सनावद, दाहोद, अहमदाबाद, आदि में 

दिगम्बर जैन मुमुश्षु मंडल द्वारा भी प्राप्त हो सकेगा।)  

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 
करें 

अवश्य स्वाध्याय करें 
समयसार शास्त्र ण्-० अष्टप्रवचन (ज्ञानसमुच्चयसार ) १-५० 

प्रवचनसार प्रेस में जैन बाल पोथी ०-२५ 
नियमसार ५-५० छहढाला बड़ा टाईप (मूल) o- ku 
पंचास्तिकाय ४-५० छहढाला (नई सुबोध टी.ब. ) ०-८७ 
आत्मप्रसिद्धि ड-० ज्ञानस्वभाव ज्ञेयस्वभाव २-५० 
मोक्षशास्त्र बड़ी टीका (तृ०) 4-0 सम्यग्दर्शन (तीसरी आवृत्ति) १-८५ 

स्वयंभू स्तोत्र ०-६०... जैनतीर्थयात्रा पाठ संग्रह १-४५ 
मुक्ति का मार्ग ०-६० अपूर्व अवसर प्रवचन और 
समयसार प्रवचन भाग १ ड-छ५ श्री कुंदकुंदाचार्य द्वादशानुप्रेक्षा ०्-८५्‌ 
समयसार प्रवचन भाग २ S94 भेदविज्ञानसार =o 
समयसार प्रवचन भाग ३ BRGY अध्यात्मपाठसंग्रह पक्‍की जिल्द ० 
समयसार प्रवचन भाग ४ ड-० ” ” कच्ची जिद २-२५ 
[कर्ताकर्म अधिकार, पृष्ठ ५६३ ] भक्ति पाठ संग्रह ० 
मोक्षमार्ग-प्रकाशक की किरणें प्र ० —9 बेराग्य पाठ संग्रह =) 

" !*द्वितीय भाग 9 निमित्तनैमित्तिक संबंध क्‍या है ? o- 84 
जैन सिद्धांत प्रश्नोत्तरमाला प्र० ०-६० स्तोत्रत्रयी ०-५० 

भाग-२ ०-६० भाग-३ ०-६० लघु जैन सिद्धांत प्रवेशिका ०-२५ 
योगसार-निमित्त उपादान दोहा ०-१२ “आत्मधर्म मासिक ' वार्षिक चंदा ० 

श्री अनुभवप्रकाश 0-34 ” फाईलें सजिल्द ३-७५ 

श्री पंचमेरु आदि पूजा संग्रह -० शासन प्रभाव तथा स्वामीजी की जीवनी ०-१२ 
दसलक्षण धर्मत्रत उद्यापन बृ० पूजा ०-७५ जैनतत्त्व मीमांसा ~o 
देशब्रत उद्योतन प्रवचन ० मिलने 

अतिरिक्त लन का पता-- 

[Shor 1 श्री दि० जैन स्वाध्याय मंदिर ट्रस्ट 
सोनगढ़ (सौराष्ट्र)     

        
  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

